
ДЭМАНСТРАЦЫЙНЫ МАТЭРЫЯЛ ДА ЎРОКАЎ І ДАДАТКОВЫХ ЗАНЯТКАЎ 
ПА БЕЛАРУСКАЙ МОВЕ НА I СТУПЕНІ АГУЛЬНАЙ СЯРЭДНЯЙ АДУКАЦЫІ 

ПА ТЭМЕ “КВЕТКІ”: АСАБЛІВАСЦІ ВЫКАРЫСТАННЯ

Трацэўская Алена Віктараўна

активность, профессионализм в выполнении разра
ботанных проектов плацконцерта являются залогом 
красочного, яркого и выразительного исполнения, 
способного привлечь внимание зрителей к военной 
музыкальной культуре и строевой подготовке в це
лом.

Для большасцi малодшых школьнiкаў нашай 
краiны першай мовай, якую яны чуюць ад бацькоў, 
з’яўляецца руская мова. Сапраўднае беларускамоўнае 
асяроддзе для iх звычайна адсутнiчае. Узнiкла сiтуа
цыя, калi родная мова не з’яўляецца мовай дзiцячага 
мыслення. Навучэнцы рускамоўных школ сутыкаюцца 
са значнымi цяжкасцямi пры вывучэннi беларускай 
мовы i лiтаратуры.

Навучэнцы I ступені агульнай сярэдняй адукацыі, 
якія засвойваюць беларускую мову як другую, не ма
юць пастаяннага беларускамоўнага асяроддзя. Паз
бегнуць ці пераадолець інтэрферэнцыю ў такой сітуа
цыі можна толькі шляхам усведамлення асаблівасцей 
рускай і беларускай моў. Пры гэтым трэба звяртаць 
увагу дзяцей не толькі на факты адрознення ў арфа
графічных сістэмах абедзвюх моў, але і на факты су
падзення. Асэнсаванне гэтых фактаў дае магчымасць 
ажыццяўляць станоўчы перанос ведаў і навыкаў па 
рускай арфаграфіі на беларускую, пераадолець або 
прадухіліць ужыванне адметных арфаграфічных аса
блівасцей адной мовы ў другой.

Праблема  засваення беларускай мовы, а таксама 
адносiнаў да яе  iснуе. Як паказваюць даследваннi, 
дзецi мала ведаюць вершаў на памяць, маюць бедны 
лексiчны запас, складаюць сказы са шматлiкiмi па
мылкамi [1; 3; 4; 5]. Сцвярджаць гэта непрыемна, але 
для большасцi вучняў авалоданне беларускай мовай 
можна параўноўваць з вывучэннем замежнай. Нашыя 
дзецi жывуць у рускамоўным грамадстве i не адчува
юць запатрабаванасцi ва ўжываннi беларускай мовы 
ў штодзённай рэальнасцi. Паўстае пытанне: як прыз
вычаiцца да мовы?

Настаўнік пачатковых класаў заўседы працуе над 

гэтай праблемай і вырашае, як знайсці правільны 
шлях, а галоўнае зацікавіць малодшых школьнікаў 
роднай мовай. Другая праблема — гэта пераадоленне 
псiхалагiчнага бар’ера ва ўспрыманнi беларускамоў
ных вучэбных дысцыплiн. Сучасныя настаўнікі шука
юць прыемы, метады і формы правядзення вучэбных 
заняткаў, каб былі больш эмацыянальна прываблiвымі  
для малодшых школьнiкаў.  Педагогі пачатковых кла
саў Дзяржаўнай ўстановы адукацыі ”Крулеўшчынская 
сярэдняя школа Докшыцкага раёна імя І.П.  Ціткова“ 
вырашылі падабраць і выкарыстоўваць сучасныя па
дыходы да выкладання вучэбнага прадмета “Белару
ская мова”.

Каб зацікавіць вучняў, зрабіць іх не пасіўнымі гле
дачамі на ўроку, а актыўнымі ўдзельнікамі навучаль
нага працэсу, настаўнікі імкнуцца, каб урок роднай 
мовы стаў адкрыццём новага, незабыўнага, закрануў 
сэрцы вучняў, абудзіў іх думкі.

Настаўнікі нашай установы адукацыі прапануюць 
вучням факультатыўныя заняткі па беларускай мове,  
мэта якіх — актыўнае засваенне актуальнай лексікі, 
пашырэнне слоўніка навучэнцаў для ажыццяўлення 
камунікацыі на беларускай мове і фарміравання на
цыянальнага светапогляду. 

Вучням пачатковых класаў цяжка засвойваць 
матэрыял, выказваць свае думкі, будаваць звязнае вы
казванне на беларускай мове. Гэта звязана з невялікім 
слоўнікавым запасам, з няўменнем выкарыстоўваць 
тую ці іншую лексічную адзінку ў маўленні [2]. Таму 
настаўнік на уроках не толькі ўзбагачае слоўнікавы 
запас вучняў але і сістэматычна праводзіць работу па 
актывізацыі слоўніка, г.зн. стварае вучэбныя сітуацыі 
па выкарыстанні новых слоў у працэсе маўлення на 

розных этапах урока.

Практыка падцвярджае, што вучні намнога лепш 
запамінаюць і выкарыстоўваюць новыя словы, калі 
настаўнік арганізуе работу на аснове тэматычнага 
прынцыпу,  у адпаведнасці з якім новыя словы выву
чаюцца групамі — адзенне, мэбля, посуд, ежа, дрэвы, 
кветкі, жывёлы і г. д. У якасці асноўных прыёмаў тлу
мачэння лексічнага значэння слоў могуць быць выка
рыстаны дэманстрацыя малюнкаў. 

Дзецям малодшага школьнага ўзросту ўласцiвыя 
асаблiвыя здольнасцi да засваення мовы. Яны лёгка i 
з цiкаўнасцю запамiнаюць новыя словы i моўныя зва
роты, авалодваюць рознымi лiнгвiстычнымi канструк
цыямi. Асаблiва, калi прапанаваць iм новую лексiку ў 
прываблiвай форме.

Адзiн з варыянтаў такой працы — засваенне лексiкi 
тэматычнымi блокамi. Настаўнікамі нашай установы 
адукацыі распрацаваны дыдактычны матэрыял па 

блоках, які можна выкарыстоўваць як на факульта
тыўных занятках, так і на ўроках па беларускай літа
ратуры, рускай літаратуры, прадмета “Чалавек і свет” 
і іншых.

Наш матэрыял можна выкарыстоўваць як дэман
страцыйны на вучэбных занятках, а таксама на роз

Малюнак 1

Малюнак 2

Малюнак 3

ных этапах на факультатыўных занятках для індыві
дуальнай, калектыўнай, групавой работы, работы ў 
парах.

Гульня ”Адгадай“.
Мэта: узбагачэнне і актывізацыя слоўнікавага за

пасу вучняў  па прапанаванай  тэме (руская мова і бе
ларуская мова).

Адзін вучань выбірае  любы малюнак, а другі вы
бірае для яго назву на рускай/беларускай мове (калі 
работа арганізавана ў парах). 

Можна прапанаваць работу ў групах. Па чарзе 
вучні выбіраюць малюнак, астатнія павінны агдадаць 
назву (можна спачатку на рускай мове, а потым на бе
ларускай ці наадварот). (Малюнак 1).

Гульня ”Перакладчыкі“.
Мэты: развіццё цікавасціу вучняў да вывучэння 

роднай мовы;
фарміраванне у навучэнцаў актыўнага слоўнікава

га запасу;
замацоўванне умення суадносіць назвы прадме

таў на рускай і беларускай мовах. 
Настаўнік ці вучань выбірае малюнак. Адзін вучань 

выбірае назву прадмета на беларускай мове, другі – 
на рускай мове. (Малюнак 2).

Гульня ”Знайдзі па назве“.
Мэта: замацоўванне ўмення суадносіць назвы 

прадметаў з малюнкам.
Адзін вучань выбірае назву прадмета (на рускай/

беларускай мове), а другі шукае адпаведны малюнак. 
(Малюнак 3).

Самае разумнае — прыслухацца да парадаў ма
ленькіх беларусаў, пазбаўленых шчасця бездакорна

га валодання роднай мовай. Наўрад ці яны здолеюць 
самастойна справіцца з псіхалагічным бар'ерам не
прыняцця беларускай мовы. І мы, настаўнікі, павінны 
дапамагчы ім, бо ад гэтага залежыць наша «заўтра».

Ад маладога чалавека, які ўступае ў жыццё, сёння 
патрабуецца ўменне працаваць у групе і ў калектыве, 
адстойваць сваю думку, згладжваць канфлікты, адчу
ваць адказнасць за работу, быць мабільным, камуніка
бельным, гібкім у розных сітуацыях. Але вельмі важна 
разумець, што авалодаць названымі кампетэнцыямі 
можна толькі шляхам дзейнасці вучняў. Каб навучыц
ца ўзаемадзейнічаць, трэба ўзаемадзейнічаць.

Такім чынам, выкарыстанне дыдактычных гульняў 
з’яўляецца добрым сродкам для павышэння матыва
цыі вучняў да навучання. 

На прыкладзе адной тэмы мы паказала асноўны 
алгарытм работы з дэманстрацыйным матэрыялам. У 
нашай педагагічнай скарбонцы есць таксама распра
цаваныя тэмы “Дзікія жывелы”, “У доме”, “У кватэры”, 
“Садавіна і гародніна”, “Птушкі”, “Адзеннне і абутак”. 

